
Os escritores galegos nomearon
escritora a Kruckenberg
J. L. 18/12/2007

Non é doado que unha
personalidade obteña
o recoñecemento en
vida. María do Carmo
Kruckenberg é unha
das afortunadas. Foi o
3 de xuño do ano 2006
cando a Asociación de
Escritores en Lingua
Galega inauguraba un monólito nos xardíns da avenida de
Montero Ríos dedicado á poetisa viguesa.

A data foi moi especial para a nosa escritora porque aquel día
cumpría oitenta anos, e coincidía, aquel mesmo ano, co
cincuenta aniversario da publicación de Cantigas do vento , o
seu primeiro libro. A inauguración do monólito estivo
acompañado pola plantación dunha árbore, unha oliveira. Era o
xeito que a asociación de escritores galegos tiña de agasallar a
María do Carmo co premio E de escritora, que tamén tivo outro
obxecto físico no galardón de bronce deseñado polo escultor
ponteareán Silverio Rivas.

O lugar non foi elixido ao chou. Xusto en fronte, viviu a
escritora cando era unha nena. Quizais por todo elo, este é o
lugar preferido de María do Carmo, como dixo non hai moito
nesta mesma páxinas.

A pegada de Kruckenberg en Vigo non queda neste lugar, xa
que xa hai algún tempo que o seu nome preside unha praza na
cidade.

